
КОМИ РЕСПУБЛИКАСА ЮРАЛЫСЬЛÖН
ИНДÖД
Коми Республикаса Оланподув Ёрдлысь удж могмӧдӧм йылысь” Коми Республикаса Оланпаслысь 10 статья олӧмӧ пӧртӧм йылысь
“Коми Республикаса Оланподув Ёрдлысь удж могмӧдӧм йылысь” Коми Республикаса оланпаслӧн 10 статья серти шуа:

1. Коми Республикаса Оланподув Ёрдлӧн ёрдысьяслы мынтыны санаторно-курортнӧя бурдӧдӧмысь санаторно-курортнӧя бурдӧдчӧм вылӧ компенсация сетӧмӧн татшӧм ыдждаӧн:

Коми Республикалӧн Оланподув Ёрдса ёрдысьлы,  ёрдысь кындзи, коді отставкаын либӧ пенсия вылын, - 35000 шайт ыдждаӧн;
Коми Республикалӧн Оланподув Ёрдса ёрдысьлы, коді отставкаын либӧ пенсия вылын, - наӧн ньӧбӧм санаторно-курортнӧя бурдӧдчӧм вылӧ путёвкалӧн дон ыдждаӧн, но оз унджык 35000 шайтысь;
Санаторно-курортнӧя бурдӧдчӧм вылӧ мынтӧны тайӧ пунктӧн урчитӧм ыдждаӧн, районнӧй коэффициент да Ылі Войвыв районъясын да накӧд ӧткодялӧм  местаясын уджалӧмысь содтӧд прӧчентъяс мынтытӧг.

2. Вынсьӧдны Коми Республикаса Оланподув Ёрдын ёрдысьяслы  санаторно-курортнӧя бурдӧдан пӧрадок да условиеяс йылысь положение содтӧд серти.
3. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун  кольӧм мысти.
Коми Республикаса Юралысьлысь

могъяс недыр олӧмӧ пӧртысь



           
            В. Гайзер
Сыктывкар

2014 вося ода-кора тӧлысь 5 лун
45 № 
ВЫНСЬӦДӦМА
Коми Республикаса Юралысьлӧн

2014 во ода-кора тӧлысь 5 лунся 45 №-а Индӧдӧн

(содтӧд)
Коми Республикаса Оланподув Ёрдын ёрдысьяслы  санаторно-курортнӧя бурдӧдан пӧрадок да условиеяс йылысь 
ПОЛОЖЕНИЕ
1. Тайӧ Положениеыс урчитӧ Коми Республикаса Оланподув Ёрдын ёрдысьяслы санаторно-курортнӧя бурдӧдчан пӧрадоксӧ да условиеяссӧ, сы лыдын налы, кодъяс отставкаын либӧ пенсия вылын (водзӧ – ёрдысь).

2. Ёрдысьлы санаторно-курортнӧя бурдӧдӧмсӧ мынтӧны быд во, календарнӧй воын 1-ысь санаторно-курортнӧя бурдӧдӧм вылӧ компенсация сетӧмӧн (водзӧ - компенсация).

Компенсациясӧ мынтӧны Коми Республикаса Юралысьӧн урчитӧм ыдждаӧн.

3. Компенсациясӧ индӧ да мынтӧ Коми Республикаса Оланподув Ёрд сэк, кор сетӧны календарнӧй воын, кутшӧмысь мынтӧны санаторно-курортнӧя бурдӧдӧмсӧ, татшӧм документъяс:

1) компенсация мынтӧм йылысь шыӧдчӧм – уджалысь ёрдысьлы;

2) компенсация мынтӧм йылысь шыӧдчӧм сы дорӧ документъяс пуктӧмӧн, кутшӧмъяс эскӧдӧны наӧн санаторно-курортнӧя бурдӧдӧм вылӧ путёвка збыль ньӧбӧмсӧ (санаторно-курортнӧя бурдӧдӧм вылӧ путёвкалысь копия либӧ санаторно-курортнӧя бурдӧдӧм вылӧ путёвка ньӧбӧм вылӧ сёрнитчӧмлысь (мӧд документлысь) копия, санаторно-курортнӧя бурдӧдӧм вылӧ путёвка мынтӧмсӧ эскӧдысь документ копия) – ёрдысьлы, кодъя отставкаын либӧ пенсия вылын.

4. Сэк, кор ёрдысь календарнӧй во чӧжӧн эз вӧдитчы санаторно-курортнӧя бурдӧдӧм мынтӧм вылӧ инӧдӧн, компенсацияыс локтан календарнӧй во вылӧ оз вудж.

5. Ёрдысьлы санаторно-курортнӧя бурдӧдчӧм вылӧ компенсациясӧ мынтӧ Коми Республикаса Оланподув Ёрд Коми Республикаса республиканскӧй сьӧмкуд тшӧт весьтӧ тайӧ могъяс вылӧ урчитӧмӧн Коми Республикаса Оланподув Ёрдӧн урчитӧм пӧрадок серти.

